
KIMYO DARSLARIDA INTERFAOL JADVALLARDAN FOYDALANISH 
 

Ushbu maqolada kimyo darslarida interfaol jadvallarning oʻrni, dars jarayonida qoʻllash usullari 

keltirilgan. Mavzularning xilma-xilligi, materiallarning jadvalli tuzilish shakli, tasviriy vositalarning rang-

barangligi evaziga ta’lim sifatini ortishi koʻrsatib oʻtilgan. 

Kalit soʻzlar: jadval, atom tarkibi, yadro reaksiyalari, anorganik birikma, oddiy va murakkab modda. 

В данной статье приведены роль и методы использования интерактивных таблиц в процессе 

учебы. Показано, что за счет многообразия тем, табличных форм строения материалов, 

разнообразности наглядных средств, повышается качество обучения. 

Ключевые слова: таблица, атомный состав, ядерные реакции, неорганическое соединение, 

простое и сложное вещество. 

This article describes the role and methods of using interactive tables in the learning process. It is 

shown that due to the variety of topics, tabular forms of the structure of materials, a variety of visual aids, 

the quality of education increases. 

Key words: table, atomic composition, nuclear reactions, inorganic compound, simple and complex 

substance. 

 

Kirish. Har qanday oʻquv jarayonining ajralmas qismini jadvallar tashkil etadi. Ular yordamida 

oʻqituvchi dars materialining bir qismini namoyish etadi, oʻquvchilarning bilim va koʻnikmalarini nazorat 

qiladi. Har bir oʻqituvchi darslarda jadvallar qoʻllanilishining koʻpgina variantlari mavjud ekanligidan 

xabardor boʻlishi kerak. 

Asosiy qism. Butun hayotimiz davomida biz har kuni jadvallar bilan toʻqnashamiz. Tabiiyki, 

yoshlikda “Koʻpaytirish jadvali”ni yodlaganmiz, soʻngra natijalar roʻyxati, jadvallar koʻrinishidagi 

kuzatuvlar qulayligini koʻrganmiz, hozirgi kunda esa elektron jadvallar ommalashib bormoqda, har birimiz 

MS Excel jadval muharriri bilan tanishmiz. 

Biz jadvalning oʻzi nima degan savolga javob topishga harakat qildik. Buning uchun turli adabiyot 

manbalariga murojaat etdik, ularni oʻqib oʻrgandik [1]. 

S.M.Ojegov fikriga muvofiq, jadval – bu grafalar boʻyicha joylashtirilgan biror nima haqidagi 

ma’lumotdir. Pedagogikada jadvallar ta’rifiga boshqacha yondashuv qabul qilingan. Birinchi navbatda, 

jadvallar koʻrgazmalilik prinsiplarini amalga oshiruvchi vositalarga kiritilgan. Koʻrgazmalilik prinsipi – 

didaktikaning asosiy prinsiplaridan biri boʻlib, oʻqitish samaradorligini oʻquv materialini qabul qilish va 

qayta ishlashga sezgi organlarining maqsadli jalb etilishiga bog’liq ekanligini bildiradi. 

Oʻquv jadvallari – rasmlar bilan bezatilgan oʻquv predmetining boʻlim va mavzulari, sonlar, matnlar 

yoki grafiklarni saqlovchi koʻrgazmali qoʻllanmalardir. Ular illyustrativ, grafik, sonli, matnli va aralash 

jadvallarga boʻlinadi. 

Illyustrativ jadvallar ayrim rasmlar, suratlar qatoridan iborat boʻlib, qisqa tushuntiruvchi matnni oʻz 

ichiga oladi. Ular yordamida qandaydir predmet, hodisa yoki jarayonning bosqichli rivojlanishi, predmet va 

hodisalarning oʻzaro bog’liqligi, qandaydir alomat yoki prinsip boʻyicha ularning guruhlanishi koʻrsatiladi. 

1-jadval. Kimyoning asosiy tushunchalari 

Tushuncha Ta’rifi 

Kimyoviy element Yadroda musbat zaryadlar soni bir xil boʻlgan atomlarning muayyan turi 

Atom 
Musbat zaryadlangan atom yadrosi bilan manfiy zaryadlangan 

elektronlardan tarkib topgan elektroneytral zarracha 

Molekula Moddaning kimyoviy xossalariga ega boʻlgan eng kichik zarracha 

Mol 
Moddaning 12 g uglerod izotopi 12C da nechta atom boʻlsa, tarkibida 

shuncha struktura birliklar boʻladigan miqdori 

Avogadro soni 
Istalgan moddaning bir molidagi struktura birliklar soni: 

NA = 6,02204•1023 

Nisbiy atom massa (Ar) 

Elementning tabiiy izotoplar tarkibidagi atomi oʻrtacha massasining 

uglerod 12C atomi massasining 1/12 qismiga nisbatiga teng kattalik 

Nisbiy molekulyar 

massa (Mr) 

Moddaning tabiiy izotoplari tarkibidagi molekulasi oʻrtacha massasining 

uglerod atomi 12C massasining 1/12 qismiga nisbatiga teng qiymat  

 

Grafik jadvallar sxemalar, chizmalar, sxematik rasmlar, diagrammalarni saqlaydi va ular matnli yoki 

sonli materiallar bilan toʻldiriladi (masalan, “Anorganik birikmalarning asossiy sinflari orasidagi 

bog’lanish”). 

1-sxema. Anorganik birikmalarning asossiy sinflari orasidagi bog’lanish 

Sonli jadvallar asosan sonli materialdan tashkil topgan boʻlib, ba’zan kichik rasmlar yoki yordamchi 

grafik belgilar (strelkalar, yoylar, chiziqlar) bilan bezatiladi (masalan, Yadro reaksiyalarining asosiy turlari). 

2-jadval. Yadro reaksiyalarining asosiy turlari 

Radioaktiv oʻzgarishlarning 

asosiy turlari 

Reaksiya sxemalari va misollar 

1. b-yemirilish 
 → ; 

 →  (b – zarracha) 

2. v-yemirilish: 

a) -yemirilish (yoki 

elektronli yemirilish) 

  (antineytrino); 

; 

 

b) -yemirilish (yoki 

pozitronli yemirilish) 

 (neytrino); 

; 

 

c) elektronning yadroga qulashi 
; 

; 

 
3. Yadroning oʻz-oʻzidan 

boʻlinishi 
 

 

Oʻquv jadvallarini asosiy maqsadiga koʻra, bilim orttiruvchi, yoʻl-yoʻriq koʻrsatuvchi, ma’lumotnoma 

va mashq qildiruvchi jadvallarga boʻlish mumkin. 

Bilim orttiruvchi jadvallar asosan oʻquvchida mavjud bilimlarni chuqurlashtiruvchi va toʻldiruvchi 

EA
Z +−

− EA
Z

4
2

Po210
84 HePb 4

2
206
82 +

−
0

−− ++→ vpn 1
1

1
0

−−
+ ++→ vEE A

Z
A
Z 1

−− ++→ vON 17
8

17
7

+
0

vnp ++→ +1
0

1
1

vEE A
Z

A
Z ++→ +

−1

v++→ +BC 11
5

11
6

vnep +→+ − 1
0

1
1

vEeE A
Z

A
Z +→+ −

−
1

ve +→+ − VCr 97
23

51
24

n1
0

97
39

137
53

236
92 2YIU ++→

yangi ma’lumotlarni yoki materialni saqlaydi (Atom tarkibiga kiruvchi elementar zarrachalarning asosiy 

tavsiflari). 

3-jadval. Atom tarkibiga kiruvchi elementar zarrachalarning asosiy tavsiflari 

  
Tinch holatdagi massasi Zaryadi 

absolyut, kg nisbiy a.b.m. elektrik, Kl nisbiy 

Proton 

Neytron 

Elektron 

p 

n 

e 

1,673·10–27 

1,675·10–27 

9,109·10–31 

1,007276 

1,008665 

0,000549 

1,602·10–19 

0 

1,602·10–19 

+1 

0 

–1 

 

Yoʻl-yoʻriq koʻrsatuvchi jadvallar biror-bir amaliy mashg’ulotni bajarishda oʻquvchiga yoʻl-yoʻriq 

koʻrsatish uchun moʻljallangan. Bunday jadvallarda qisqa yoʻriqnomalar, tushuntiruvchi rasmlar, chizmalar 

va boshqalar beriladi. 

Ma’lumotnoma jadvallar oʻquvchilarga ma’lum boʻlgan va muayyan oʻquv ishlarining bajarilishini 

osonlashtiruvchi ma’lumotlar beradi (masalan, xronologik jadvallar, D.I.Mendeleyevning davriy sistemasi 

jadvali va boshqalar). 

Mashq qildiruvchi jadvallar oʻquvchilar tomonidan egallangan bilimlarni mustahkamlash uchun 

yordam beradi. 

Jadvallarning tuzilishi turli-tumandir. Misol uchun, sonli va matnli jadvallar uchun materialning 

kolonkalarda, ustunlarda, vertikal va gorizontal qatorlarda, kataklarda joylanishi xarakterlidir. Materialning 

bunday joylanish shakli jadvalli deb nomlanadi. 

Mavzularning xilma-xilligi, materialning jadvalli tuzilish shakli, tasviriy vositalarning rang-barangligi 

evaziga oʻquv jadvallari katta pedagogik imkoniyatlarga ega boʻladi, oʻquv jarayonida keng va samarali 

qoʻllaniladi. 

Kimyo oʻqitish metodikasiga tayangan holda A.A.Grabeskiy bosma vositalar, ya’ni moddiy modellar 

orasidan oʻquv jadvallarini alohida ajratadi. Maktablarda keng tarqalgan oʻquv jadvallar oʻzida kimyo 

fanining asosiy masalalari, kimyoviy ishlab chiqarish, moddalarning inson hayotida ishlatilishi boʻyicha 

sistemalashtirilgan sonli va boshqa ma’lumotlarni; ma’lumotnoma va instruktiv xususan kimyoviy 

tajribalarni oʻtkazishga oid ma’lumotlarni saqlaydi. Shuningdek, oʻquv jadvallari predmet va hodisalar 

orasidagi bog’liqlikni koʻrgazmali taqdim etish uchun ham xizmat qiladi. Didaktik maqsadi boʻyicha 

jadvallarni quyidagi turlarga boʻlish mumkin: kimyoning asosiy tushunchalari, qonunlari va nazariyalarini; 

kimyoviy eksperimentni bajarish malaka va koʻnikmalarini; kimyoviy ishlab chiqarish haqidagi tasavvurlarni 

shakllantiruvchi jadvallar; masalalarni yechish uchun qoʻllaniladigan jadvallar[2]. 

Jadvallarni oʻquvchilarga taqdim etish xarakteri boʻyicha ularni butun sinf bilan bir yil yoki 

kimyoning toʻliq fani davomida (D.I.Mendeleyevning elementlar davriy sistemasi, tuzlarning suvda 

eruvchanligi jadvali), bir necha oy, hafta yoki bitta dars davomida ishlash uchun qoʻllaniladiganlarga boʻlish 

mumkin. 

Barcha jadvallarni ularni qoʻllash usuli boʻyicha tarqatma va koʻrgazmalilarga boʻlish mumkin. 

Tarqatma jadvallar oʻquvchilar bilan yakka tartibda ishlash uchun xizmat qiladi. Koʻrgazmali jadvallar butun 

sinf bilan ishlashda qoʻllaniladi. 

Maktablarning kimyoga oid oʻquv jadvallar bilan ta’minlanganlik darajasi oʻrganilganda, koʻpchilik 

kimyo kabinetlarida zaruriy jadvallarning toʻliq toʻplami mavjud emasligini koʻrsatdi va shu sababli 

oʻqituvchilar koʻp hollarda qoʻlbola jadvallardan foydalanishga majbur boʻladilar. Qoʻlbola jadvallarning 

koʻpchiligi tartibga solinmagan, ortiqcha material bilan toʻldirilgan boʻladi, koʻp miqdordagi yozuvlarni 

saqlaydi. Bunday jadvallarning koʻpchiligi, garchand oʻquv materialini saqlasa ham, koʻrgazmali emas va 

oʻquvchilar tomonidan qabul qilinishi qiyin boʻladi [3].  

Shuni inobatga olib, biz “Kimyo” fanidan mavzular boʻyicha tayyorlangan interfaol jadvallarni havola 

etamiz. 

Oʻquvchilarning “Kimyo” fanidan bilim olish jarayonida interfaol jadvallardan foydalanish samarasi 

har bir bob oxirida bilim darajasini oʻzgarishini aniqlash yoʻli bilan tasdiqlandi (4-jadval). 

4-jadval. Oʻquvchilarning “Kimyo” fanidan bilim darajasining oʻzgarishi 

Sinflar Oʻquv-

chilar soni 

Javoblar 

Dastlabki Oxirgi 

TT TCh N TT TCh N 

Eksperimental 30 10/33,3 12/40,0 8/26,7 13/43,3 15/50,0 2/6,7 

Taqqoslash 25 8/32,0 10/40,0 7/28,0 8/32,0 12/48,0 5/20,0 

TT-toʻg’ri, toʻliq javob; TCh-toʻg’ri, chala javob; N-notoʻg’ri javob. 

Maxrajlarda foiz miqdorlar. 

Eksperimental sinflarda toʻg’ri, toʻliq javoblar 10% ga, toʻg’ri, chala javoblar esa deyarli 10% ga 

ortgan. Taqqoslash sinflarida bunday ijobiy natijalar tajriba xatosi doirasidan tashqariga chiqmagan. 

Kimyo fani boʻyicha yakuniy attestatsiya natijalari (5-jadval) eksperimental sinflardagi “qoniqarli” va 

“qoniqarsiz” baholar soni taqqoslash sinflariga nisbatan qariyb 2 marta kamayganligini koʻrsatadi. 

5-jadval. Kimyo fanidan yakuniy attestatsiya natijalari 

Sinflar Oʻquvchilar soni Baholar 

“a’lo” “yaxshi” “qoniqarli” “qoniqarsiz” 

Eksperimental 93 19/20,4 48/51,6 21/22,6 5/5,4 

Taqqoslash 68 11/16,2 20/29,4 30/44,1 7/10,3 

Maxrajlarda foiz miqdorlar 

 

Interfaol jadvallar oʻquvchilarning saviyasini va ularning muhokama qilinayotgan muammolarini 

yechish jarayonlarida qatnashuvchanligini oshiradi. Bu esa ularning keyingi faoliyatiga ruhiy turtki beradi, 

ularni harakatlarni aniq bajarishga undaydi. 

